
XI. DATOS CONSOLIDADOS DO SECTOR PÚBLICO AUTONÓMICO
O Real Decreto Lexislativo 2/2007, do 28 de decembro, polo que se aproba o texto re-

fundido da Lei Xeral de Estabilidade Presupostaria, establece o ámbito subxectivo que integra o 
denominado sector público e o delimita, con carácter xeral, sinalando que para as Comunidades 
Autónomas estará composto pola súa administración e polos entes e organismos públicos de-
pendentes daquela, que presten servizos ou produzan bens que non se financien maioritariamen-
te con ingresos comerciais.

Respecto aos diferentes tipos de entidades que integran os orzamentos sectorizados da 
comunidade autónoma, destacan dous grandes agrupacións:

1. Entidades con orzamentos limitativos: a administración xeral, os organismos autónomos, as 
entidades públicas instrumentais de consulta ou asesoramento e as axencias públicas auto-
nómicas.

2. Entidades con orzamentos estimativos: os consorcios autonómicos, as sociedades públicas 
mercantís, entidades públicas empresariais e fundacións do sector público autonómico.

A característica singular do ano 2012 vén determinada pola integración no orzamento dos 
entes cuxa forma xurídica haberá de mudar en axencia para 2012, que xa están homoxeneizados 
no seu lugar correspondente no 2011 no cadro.

Tamén destaca a mingua do número e tamaño dos entes que integran o sector público 
empresarial e fundacional, froito da aplicación do Plan de racionalización da administración insti-
tucional. 

Isto último pódese comprobar ao observar a minoración das dispoñibilidades financeiras 
adicadas ás sociedades públicas mercantís (-13%) e ás Fundacións do sector público autonómico 
(-15,3%).

